
Abakwa Sithole,

A6ska Bande Sithole emhlumayo:- Ukucelwa kwentombi noku gang
pokuhlompha potshwala: Kuseyinto enkulu ukucelwa kwentombi. Kuyaye

kuthi umfana uma esevumelene nentombi. Usebikela unina ukithi use-

khulile unina usezob6ikels uyise ngasese futhi. Uyise yena usezokhue
luma nomfana lowo yena, Uma ebona ukuthi usemncane usezolandula igi-
nkomo uyise uma ukuthl usskhulile usezomuvumela. Sekuzohlangana
umndeni, Sekuzokhetwa umuntu okuba ayocela noma abantu abéa6ili,.Pheli
umfana unikwa intombazana., Uma ukuthi intombazane anikwa yona 1si-

ganlle usezo thatha lezonkomo zayo. Uma ukuthl ayika gani kolotsho-

lwa ngayo, manjeke,

Uyise usezo tshens umnindeni ukuthi nangu useba nibani uthi use-
khulile ukhulele intombi kabani. Sakuzokhulunywake; Kuzothi umaée
vumelana sekuzo funwa umuntu oyisihloéo njena kulowo muzi. . . Usezothu-
nywa ukuba makayo celala intombi layo. Kwesenye isikathl kuthunywa
a6s6111 6ahembeke, laba 6antu 6avuka ekuseni impela kﬁthi kusa 6ebe
ngena khona kulowo muzi. kakhulu uma kusagalwa. Uma sekuphakathi
njena bayaye noma isiphi 1sikhéthi ngdéa'seéaziwa. Kuthunywa umuntu
okwaziyé ukukhuluma. Uzothi uma efika akhuleke athi (wena ka 6ani)
usezongena ngokulilonipha kukhulu emuzini, Usezo éingelaiwa. Kwe-
sinye isikhathi uzofﬁmanisa umnumgzane eyedwa.

Usezothi ukuzwa loku umnumzane athi nglyegwe wena wase kuthini
phoke anginazwi namhlanjena ngisazo bikela umnideni wakithl. Lona
ozocela uthl ukuba ahlale phansi abese ekhuluma ukuthi uthunywa uéani
uthi makazo mokhela umulilo. Kuzothi uma sebephindels okwesi6ilil
manje usozo fumana €ephelele 6onke. Usezothl uma efika mhlaumba
angakhuluml umnumzane athule athl du. Usezo kipha mqanga mazinyo
urkhongi lowo kwabanye njalo u £1 kwa €anye £2, Kuye-ndlula na njale
njena, Uzothi uma eseyl khiphile 6ese 6emu éiza 1si6éizo u £10 1816i-
zo0 sabe Thembu., Usezo hemba k2 ayofuna leyo mali umkhongi. Usothi
angayl thola aphinddle khona futhi manjena uma eseyi khiphile imvula
mlomo 6eee Gemubize ngokuthi umkhwenyana. Sonke lesi isikhathi ubese
umuntu njena. Usezo hlinzekwa nango tshwala uma eza, Usezohloni-

shiwa impela manjena ngo6a umsebenzi wakhe usubona kala. Ingathi

kuthi musukwa kade efike okokuqala 6ese ku6izwa amantombagane
JUKUOUZB e s vvssnosssonsonsna

ukubuza ukuthi niya mazi lomuntu na. Asazokushoke amantombagzane uma
emazi. Uma amantombazane engamazi usezoxoshwa impela 6amushaye
nokumushaya ngoba uzoganga ngomuzi womnumuzane. Kugothi ngalanga
linye afike esezokusho 1zinkomo inani lazo aloéola ngazo. Uzofika
&zlsho ngomuéala wezo zonke izinkomo,

Uma ulobola azikhushwa zonke kanye kanye izinkomo ukhipha zibe
u 8 isishiyagalombili kube yinquthu kanina lena ka 9 isishiyagelolunye
Uma ukhiphe zayisonto akuvunywa ngoéa usuke umhlaée ngomukhonto owadwa
umnumzane. Phoke lezi ezisilele ezinkomo wozi khokha ngesinye isi-
khathi njena. Izinkomo lezi akhukhetwa kakhulu ngoéa nenkonyane li-
yabalwa noma ezandwa kuzalwa ﬁiena. Inkomo abayalayo endala esigugile-
le. Futhi inkomo esimuze j6ukisiswe inkomo okuthiwa inquteni, Kufu-
neka inkomo enhle impela. Sekuzothi uma esezibalile umkhongi 6ese
6emuntshena abase mugini usuku aéayo fika ngalo lapho kubo kamkwenyane
Manjena sekuzohamba umndene amedoda athdze athenjiwe impela manjens
kuthi emuzini lapho kubo kamukwenyana sebezo hlingekwa ngoshwalana
ngembuzi aéayoyl hlaba.

Seku6a usuku olukhulu impela, Kuzothike uma sebezobona izinkomo
kuthi njalo ezinye abangazi funi 6azale. Sekuzobuye kukhishwe ezinye
izinkomo ezingcono. Umabe thahda abasemuzini 6abizre ihashi nesi hla-
lo.salo ngaphandle kwaloko ukuba kunge shadwe. Kuzothi uma sekuzo-
shadwa intombazane 1;11ungisele ngalemali okuthiwa isiéigo u £10. Um-
kwenya naye uyaye ahambe, Ayofuna izinguéo emusebenzini nezimali
zamabodwe ggﬁzgl;éigi. Usezosika amasuyudi nokunye koku hloéa. Uma«
kothl yena uzothénga i6okisil legi ngubo zakhe nezindishi na mashalil
abase muzini okwaba.

Akghambl yedwa umakoti uphele zelwa esintombi sakub6o nenye iphume
ku6o :zaMkwenyana. Izintombi ahambamago ezokuru twalisa umakoti,

Lena yaku6o kamukwenyane eyokumubasoba., Phela intombazane ithi inga-
celwa ihambe ngenmwumelo yase muzini. Inga6e isahamba ngentando yayo
ngyakuéo wayo. Isizohlonipha impela ithi uma i6ona abase muzini
1éalo ke iyocasha futhi noma izohlangana nabo ayibe beki emehlweni
ibeka phansi ikhulume ngezwi elincane impela. Kuzothi nezinguéo zayc
zehluke kwezinye izinguéo zamanye amantombagane, Isizo faka ezinde
yona leyo ntombazane futhi ihige ngentwana lapha emahlombe ukukhomblss

ukuthi yona isingomunye umuntu. Sekuzo 6onakala nase zinsigweni

/‘muthi....‘.l,.....'..l.

ukuthi isiceleli we yona.

Kuzothi ume sekufike usuku loku shada sekuzo menywa izinsuku gise
kude kusasele isonto 6ese kuya gcwiliswa amabele konke loku kulungiswa
uyena umkhongi naéasemnzini. Kuyakuthi ngosuku lomushadd umkhongi
uyena oyochamba phambili ayshlaba inkomo yakhe. Kuzothi umakufika
unuthinmba 6éese uye umkhongi ozokhomba intuba yokungena emzini. Uma
umkhongl edukile uyahlawu liswa. Konke kwenziwa umkhongi uze uphele
umshado, Nabakubo kamakoti 6azo6l ka kumkhongi yonke into eswele
kileyo. Nezinkomo umkhongi ozilungisayo ezihlatshiweyo. Noma sekwa
éuve umukhongi uthola umaéo naye. Uvama ukuthola icansi nomugamelo,
Kuzothi futhi,kwamkhongl kuplkume imbiza yotshwala ezophlywa abase mu-
zinl, 6abu phdzele kwa Mchongi. |

Ukuhlonipha komulobokagzi nemikhubs eminye yabantu kwelase 6a

Thenjini; Umlobokazl skathethi uyathula impela shlonipha umugzl

nekhaya lapho aganekhona, Nengéna futhi angeze ayishaya kufukwa.
Angayishaya ngasese yena. Noma yonille angaze ayishaye ngasese, Loku
unlobokazl ukwenza age athole umntwana naye kuye kuthiwe uma eqe lomu
thetho umlo6okaze akanaku 6eletha kahle. Nempela kunj)alo kwatho oka
Mcunu ogane. kwaGabugza weqa lomuthetho. Kuthe musukwana oGelothayo kwi
ze kwakuéi impela akaphumelela. Kwathl ngokuzwa lbku'kwaphuma isa-
lukaze esidala sakhuluma naba phansi sa6onga impela si6ongela 6ona
a6baphansi. Sathi kungaze kufe‘ikaéi encane kusale ezindala ngabe
yini. Kwathi segeda wawu phuma uphefumulo kuso.

Kuyafaka zela ukuthi ukuhlonipha into enkulu mpela namadlozi
ukuthi futhi akhona. Umfazike uma eqe umuthetho yokuhlonipha ubanjwa
abaphansi ngo6a naku usuke wedelela umuzi yena. Okunye futhi umlo-
6okagzi akadli emile., Namasi asemuzi akawadll uze anikwe inkomo no
khezo lwakhe. Kuye kuthi intombil uma isilotsholwa itshenwe amabizo
aonina zala noyise zala ukuba ihloniphe izinhlamvu ezithinta amagama
awoyisezala. Umakothi uma esekhuluma uye afune amanye amagama anga

khuluma ngawo:-

Indlu -~ 1inkiéa mhlophe .« mntophe
indlela - inyathuko . amehlo - amankangelo
izandla ~ izamukelo umfana « ukhaphelwane
isihlahla ~ 1sivisho isihlalo - isicewo,

dlula -~ ngqula
11/UmlobokazZieececessonsoascas

Umloéokazi uyakuqaphelisa impela loku ngoba uma futhi ephule
lomutrotho uyahlawuliswa, Akengithi uzokhuluma athi:- "Gezani iza-
ndla mthathe ukudla myodlela adlini:m. Kuthi lapho semqedile abanye
6ahambe 6ayotheza izinhlanga emahlangeni a kithi angasesihlahleni
somtholo" Usegzo khuluma kanjena athi "Gegzani izamukelo mthathe
ukunki6a myonki6a enkibeni. Kuthi lapho seniqedile, abanye Gahambe
6ayotheza izinkesheka emakheshekeni akithi angase sivishweni somtholo.

Unkwenyane yena & ka kudli ukudla ekwenl lakhe uma evakashele
khona ngokwaziwa abakwekazi.  Akakudli konke ukudla #Gamﬁni ka kone,
ngaphandle kotshwala. Uyathula nje, akubuke 6aze 6amhlaéise, kade
ukuéa angazili lutho ngaphandle kwa masi wodwa,

Lapha kuyiwa emuzini u Umkwenyana eya ekweni umuzl ungenwa nga-
kwesoku nene somuzi., Nalapho uphume, uphuma hgakhbnh‘ﬁgakwesokunene.
Umalokazana nentombl umazivakashele emuzini, zithi’laphéﬁzifikayo en-
zini ziguqs ngamadolo zlsangane njena egumeni noma emunyango nakwa
vulandi. Zingense endleni sezihamba ngamadolo ziye zlzinze ngakoso
kkohlo endlini, Kuthi lapho ginikwa icansi gingalilali kulona €ayaze
6abeke into ethize kulone imansi lelo kande zihlale kulona, Kumbe
ku6ekwe uéuhlalu kumbe emali. nome usheleni hjena, ' Sefehlezike uma~
koti yena uzohlala abeke emusamo abeke phansi futhl wenzela ukuba anga-
éonwa yena., Lapho aéadala’;éemukhulumisa kuphendela lmtombl ahamba nay¢

Kuzathi uma kukhona okhnlﬁma naye ebekisiss kuyena impela umako=-
thi aphefdule loko kube kuphela uzethula uma esekuphehduliié futhi
athl du, Ukhuluma njalo ngezwi elincane losizi. Loku okwenza kue-
qubeka njalo aze a shade namusukwana eshada umakothi'angaée asakwagi
ukuhambe uma esekhishwa kubo esiwa kuboka ndoda. Futhi ukhala njalo
angathuli omunye kuze kube ngakusasa‘ekhala ngoba useshiye unina no-
yise nomndeni waku6o., Omunye asheshe athule njalo njena e6afani nabo
Nasenqolelenl use thathanuswa alaylishwe embozwe ke ngetshall futhi
ukuba abantu 6angamuboni 6onke Samufenise umakothi., Amakholwa afaka
ivell uma eshada abeke phansi noma 1ngasekhb abeka phansi, .

Kuzakuthi amabayi wona afeke imvakazi emqheleni iwele figasebuswe-
ni, ukuje 6angaméoni ubuso abasemzini. Okwamakholwa i(veil) ifakwa ,
izintombl izishade zisami kahle zingémi thanga. Egishada umushado
oyincwele. Umake intombi isi6elethe umuntu wesilisa akangeni mpela
andlini. Nezinyanga ziyathumela ukuthl umuthi kuhle wengiwe, kanjena

/2ingasi,. v iiiiccnenoncns

zingazi ngeneli endlini, Kodwa uma seku kuéi ziyangena 1£1nyanga.
Nabamnumzane 6akhulume naééphansi manjena, Umuntu wesilisa uzila
izinsuku eziningi impela engangeni laku 6éeletwa khona kuze kusindwe
impela endlini, Nokona kele, uma umntwana ephume esefile ufihlwa
yiwona amekhosikazi kuphela. Amadoda ayamba kuée kuphela,

Uma ubiza intombazane wathi intonjana iﬁhlanba ekulu impela uya-
hlanliswa lmpela inkomo. Kona nemhlanjena kusenjalo., Nentombi eku=-
zonda njalo impela ingabe 1sathanda‘nokuku éona la uhamba khona. Lo-
kukusho ukuthi uthi isiwy mufazi intombazane oseke wazala noma Ose-
ganile. Kushiwo komskoti khphela ukuthi intongana naéo asebe mithi n
noma sebebele thile. Umakonti amuébizi umﬁyeni wakhe ngegama noma
kanjani ubiza ngelinye ;oéu nsizwa uma emubiza., Uze ajabule w ume
esene ngane uyathise “U&ise kasibéanibani" Uma engenayo ingane uya-
thi umfowabo kabani kunckumbiza ngegama. Kwesinye 1sikhéthi abizwe
ngebutho lakhe kunegama lakhe.

Ukugana; Loku enye indafa,

Intombazane iyaye ilungise 6ese i6iza ezinye izintombil isihamba
nazo iyogana emuzini othile. Manjena uma 1sifikile. Se6ezobona
abase muzini ukuthi ezogana lentombi. Isizpbuzwa manjena ukuthi eze-
ngobani isizokushoke intombi ukuthi ilapha njena ngo6ani. Phela nayo
ukhulunyelwa eginye izintombi ayizi khulumell yona. Kwesinye 1si-
khathi 6angaze Sayivuma.kwesinye isikhathi 6ayl vume kuzoéonakala
ngemvuma ukuthi 6ayayivuma, Uma 1mvuﬁa engaphumi‘qzﬁkWazi ukuthi ya
liwe. Isizophuma ihambe ephindele emuva., Uma ukuthi ivunyiwe 1zof
hlala sekuzosuka umuntu othull noma 6a6ili ahambe eseyobika yona 6elu
intombazane kubéo ukuthi naku 1éphé ikxhona.

Uzothi uma eya ahambe nombaia waezinkomo sekulotsholwa njengoba
uma intombi isuke yetwaliwe kwenziwa njalo futhi na khona. Sebe
zokuzwake abaku6o kantombi ukuthi kanti ikwabani., Sebezokuya scbe-
yobona 1zinkomo abakubo kantombi., Intombi isizokhululwa yona ukuba
mayiphindele emuva kuéo sekulungiselelwa ukuba mayishade manjena.

Uma seyishadile isizolalela yonke 1lnto yasemuzini.

Omunye futhl umkhuéa wabantu yilona wokuhlonipha, Kuhlonishwa

ngisho nezulu impela yalo. Kuthl uma seliduma selitwese amanzl awa-

phonswa emunyango, kuthiwa ufaka u6anl endlini uma wenganjalo. Amangi
awaphuzwa 6umi. Kuhle uhlale phansi uma uwaphuza.

18/1nt°".....:“0...0'.‘..'.

Into enye akukhiwa into-eluhlaza ekwendla ngoba izulu liyagxobo
emasimini. Amasl awaphumeli phandle., Ingabe ufuna ukwetha uéisi
izingula zisiwa esibayeni zonke zethaelwe khona lapho. Amasi avuntshwe
angaphumell phendle ngo6a abunga igulu., Amasi avutshiwe awaphonswa
eziko ngoba izinkomo zayagazuka zonke uma amasi eshisiwe. Udeka alusz!
ekhaya nalo kuthiwa lugazula zona izinkomo 6elu., Ukudlals ibole
ekhaya kubanga 1zulu akuvunyelwe, Ukuqumisa isigwebu ekhaya kuéanga
lona izulu. Ukugunda izinwele uzilahle phansi ekhaya kubanga izulu
nakofuthu ukuphakamisa igeja kuzlliwe kubanga izulu., Yingako sithola
lesisige.

"Udlale ngegela kuziliwa* uma ulandula, uphikisa omunye umuntu,
Ukuphekamisa igeja kuzilwa usa kufiwe noma igulu lishayile emasimini.
Umaseiiduma izulu kuye kwa konke phandlie nasendlini kuyafana. Uma
kade uhlubule uyaye weMbathe, uma kade ukhuluma uyathula. Wonke
umuntu osendliniluyasuka phakathi nendlu ahlale othandane azisongekhons
athule athidu., Kuthi nomuntu okade egaya ayeke ukugaya. No6ondayo
ezlko uyayeka. Kuzothi zonke izinto ezimanyazelayo zembozwe ukuba
ginga khanyl nemanzi imbala ayembozwa angabona kali. Uma kade ulele
uzovuka uhlale ngezinge uthule kuge kwendlule lona izulu lelo.

Kuzathi lisaduma noma uma liseza umnumgane aphume aahise 1sikhumby
semvu emnyama éshunqise hangomunya umuthi awagiyo. Usezokhipha naba-
fana. Aéafaha kushiwo 1ii6ethelo izindukwana zalo izulu ezafeakwa
umuthi., Kwesinye isikxhathi isikhumba sikanogwa)a siyaslra nasofuthl
uMalidume 1zulu;‘; Uma umnumgane engekho aéafana 6akhishwa inkosekagi
endala esikhulile engasayl emfuleni, Izo6aliloma emnyango phandle
abanye ngemuva lakuqamuka khonana izulu. = Njalo kuthi uma letwaasa
abantu 6afune izinyanga zibethele emuzini waéo., 2ithola izinkomo
ngaloko izinyanga. HNkubethela kufana nocingo lwaée lungu elibambe
umbani. Uma izilu likufumanise uhamba okhalweni kuhle ukuéa ungaba-
leki uhambe kancane njena ungagljimi, Uma ugijima liya kuthanda
impela. Kuzothi uma ubona umuzi eduze kwakho usuzophambuka uyongena
khona kulowo muzi. Kuzakuthi ngokusa kwalo usuphuma usuhamba.

Umuntu angahloniphi nothakathayc o linyazwa izulu ngesintu kwa
6amnyama, Uma umuntu omdala umunika umese noma umukhonto umuni ka
ngase sebanjkeni umukhonto ubeke ngakuwe kuthi induku iéengakuyena
uma ungenzenga njalo ugothi ufuna ukumgwaga yini alwe nawe futhi.

/Uma UgenanS.eesescssnces

Uma ugenana endlini kuhle ushiye izinduku zakho emuyango ungangeni
nazo endlini,

Utshwala; Uma kuzekwenziwe utshwala. Kuthathwa emabele acwiliswe
kuyakalwa. Uma kuwu tshwala obukhulu amanzi akhiwa ngemiphongolo,
noma kuphindelele amakhosikazi ekha amanzi okwenya. Kuyaye kwenyelwe
emabodweni nakuyona imphongolo. Kuzothi uma esekhukhumele usuyawa
khipha manjena usuwa feka ezimbizeni ezingenamanzl usuwa vala ngamasaka
ukuéa kunga ngeni umoya. Asazomila. Athi uma esemilile usuyawa
khipha usuyawe neka manjena. Umase omile usuyawaxubaninisa namanye
amabele angewona umntombo. Kuzothike umntombo wokuwuébela usuwubeka
eceleni wona. Kusothl uma usuwu gayile lowomntombo exubeni m namabele
usuyawhvulficla., Ukuvubela kushoku ukuka amanzi uwab6ilise 6ese uwathela
kuleyomphuphu,

Uma kusenziwa labo tshwala kuyaye ku6e khona utshwadlana eceleni
kwalobu obenziwayo., Lobo tshwadlana 6ona 6uvutshelwa kugala kunobu-
nje. Kuélzwa ngokuthi 'idlula’ kumbe 'ingiyo' kube isixubo. Uma
isivuthiwe ingiyolena uma isiphuzwa akushiwo ukuthi emrirdi noma ylmbi,
Kuyaye kuphuzwe njena. Kodwa kuzwa kala ngayo idlula ukuthi utshwala
6uzoba njani. Umase uphuza 6onake utshwala. Ngempkelm usungasho
nokuthi 6unjani. Utshwala uzothi uma usubu phékile'uxuab 6upholisa
uma sebu pholile usuzo 6uvubela ngomntombo. Ugale uwugaye lowo mutho-
mbo 6ese uwubela ngawo., Umase uvubele usuzolindela ukufke kuéile,
Usuzobu 6eka endaweni efudumele ukuze 6usheshe 6ubile. Umasebu 6ila
usuyaéuvove lo6o tshwala,

Uma uéuvovo utshwala uqale ulungise ivovo lekho kuthi umaselilue
ngile usugoqala ukuvovo. Kukhona isehla utshwala uma 6ungaka vovwa
kahle. Man)eke kuzothi okusala otshwaleni phansi usukuthatha loko
kuéizwa ngokuthi isigwamba. Isigwamba kuyaye kurhekwe kuze kushuébe
kulungele ukudliwa ngesandla. Amavovo aphuma otshwaleni a aphiwa izi-
ngulu6e nama hashi kanye nezinkukhu ekhaya. Uma sefuvovive utshwala
6ubekwa emusamo. Sebuzophuzwa ke amadoda. Uma kuwu tshwala 6eku-
canguza sebuzo lindela lolo suku labéo. Omunye umkhuéa wabantu uma
kweliwa amafele kuthandeka kuée khona umoya kahle ongemukhulu, umoya
omukhulu awelisi kahle. Usimuze wphephule konke njena namabele umoya
wokwela ubéizwa ngokuthi umuthakathi. Umalibekile izulu kuhlalwa ngo-

kushungisa esizeni lakweliwa khona amaéele. Ngaloko kwenzelwe uku-

6ize umoya. Amabele lana abulwa mgezandla ukuze ande nawo. Abakwa~
Bithole 6athi ukubula ngezinka6i ukumosa ukudla komuntu loko. Futhi
6athi awandi ama6ele uma ebulwa ngezinkaéi. Kuye kumenywe zones izi-
nsizwa zizowa bula. Uma futhi kubulwa kufuneka umuntu ayibambe ngeza-
ndla zombill induku ukuze kulunge ukudla, Manje uma umuntu sebula nge-
sandla esisodwa kuliwa neye axoshwe futhi kuthiwe uwumuthakathi lowo
muntu,

26, Ckunye futhi okuhlonishwayo ngaleli gama - -lokuthi umuthakathi inyo-
ngo uma umuntu ehlanza kuye kuthiwe ukhipha umthakathi noma futhi umunt
ebulawa izinyo, noma futhi ingane encane 1phﬁma.amazinyo kuthiwa abathe
kathi la6éo. Ums izinsizwa sezi wabulile amabele izalukazi zona nama-
khosi kazl sekuzokwela amabele lawo uma eseliwe afakwe emugondini ukuze
angonakali. Lomﬁgodi wenziwa esibayeni umbiwe kahle impela kuzothi
uma umgodi umuél onakale amabele 6ese kuba khona nesangcote. Isangco-
6e amabele asonakele angasenakulunga. A6antu 6ayawadla wona lawo
mabele., Kodwa 6athi afamhlophe aphambene nempilo lawo mabele asekhun-
tile.

27. Omunye futhi umukhuéa wabantu uma inkomo ihlatshiwe akuvunyelwe

ukuéa izingane zidlale pgesinye sayo. Kuye kuthiwe izogulise abantu
ekhaya. Futhl akuvunyelwe ukuéa izingane gidlale ngenyama ngoba igo-
gulisa abantu leyonyama. Kuye kuthi u umuswane wenkomo usukhishiwe
6ese ubelwa phansi emhlaéathini ngo6a kwesatshwa aéathakathi ukuthi
muhlaumbe 6anga 6éulala umunini nkomo ngomuswane wenkdmo leyo. Inyongo
yenkomo ayilahlwa iyaye igcinwe impela ukuze abantu 6anga§uliswa iyona.
Iyaye igcinwe x umnumzane womugi. Kuthli nefindo futhi eﬁ&silele in-
komo ifinywe ifindo ukuze ungaéi nesidina nakubantu. Umuntu ophatha
umuthl akavunyelwe ukunquma inkomo, |
28. Inkomo njena uma ihlatshwa emzini, Kuye kuthi umuntu ozoyonquma
akhetwe, Uyaye anikwe umukhonto wakuyihlab6a ihamba. Ihlantshwa
ngakosokunene njalo njena inkomo. Ihlatshwa esiphangenirukuze iwe,
Uzothi uma eyihlaba ayihlabe imile ingabanjwanga. Kwesinye isikhathi
6éayihlaba amanxeba amaningi ukuze iwe phansi. Umnumzane uyaye aja-
6ule uma iphuza ukuwa ngaba iginisa yena umunumgzane. Uma 1sheshe 1we
i6ulala yena umunumgane futhi. Phela izinkomo zabantu ziyelashwa

zona njalonjena ukuze ziqine. Nomnumzane welashwa ngazo izinkomo

lezo. Kuzothi uma isiwile 6ese iyanqunywa ngaphambill ukuze kuthola

kale ububende. Isizokwa thiwa manjena. Uma seyathiwe 6ese iyahlen-
zwa.

Inkomo ayihlinzwa njengembuzi memvu. Kuye kuthl umes seyathiwe
6ese ushaywa ngejoka nangemivalo ukuze isheshe ukuhlinzeka. Uma kunge
njalo ingathatha isikhathi ukulunga kuzathi uma isiphelele ukuhlinzwa
6ese yathiwa kuyaye kuthi ingaka thiwa 6ese ikhishwa izinso nhlangothi
zombili, Ngisho lzinso ezikhishwayo. Kuye kuthi eyangasokudla
ikhishwe nendlebe yayo. Yona futhi inikwa umnumgane leyo. Sekuzothi
kunjalo 6ese kukhishwa izithozonke imilenze nemikhono. Masekunjalo
sekukhishwa 1nqola. = 1Ingola lena iseduzane nago izinsolego. Manjenake
isizo khishwa no6ilo. Kuzothi umasekupﬁelile konke loku 6ese iyahla-
hlelwa manjena i1qaqwe ngaphakathi.

Sekuzokhishwa okwangaphakathi., Kuzathi untu lukhishwe 6ese ku-
khishwa nomuswane. Umuthetho uma kuhlinzwa ileyc'thQa_;gazi ntsho-
ntshela aman)}waphana okuthiwa amantshontshg. Uma wena uylsilima awu-
6uyelwa lutho ngoba abahlekaniphile 6ayakuqedela. Kuzakuthi futhi
amanye amantshontsho osiwe khona Iaﬁhé‘ésééayani kudle emadoda. EKuthl
uma isiphelile inkomo 6ese kuyathutwa inyama isiwa endlini. Kuthi
amadoda_ehliﬁza abe futhi ephuzé notshwala. Kune nyams edliwa 6uhlaza
ingosiwanga kuze kuthi nJeﬁa hgoku thanda kwakho uyose. Isebindi
aswutwa kakhulu simunandi sinegazi kusho uzulu naye usgthé;g, Ugalo
inyama yamadoda ahlinzayo. ‘Iphaphu inyama yabafana.

Kuzakuthi lenyama i6ise 1yabhekwa kuthi uma isirhekiwe sekuzothi
ngezikhathi zantambama kuhlangane amadoda azokudla indlok¢. Namakho-
sikazl azodla eyawo inyama. Kuzothi aéafana.éona 6adle iphaphu laéb.
Iphéphu lidliwelwa ehlane. Aéafang futhi.kuthi umakudliwa in hloko
6éate khona naéo 6agokudla amangina nayovfﬁthi inhloko. Inhloko lena
idliwa kanjena. Kuye kuthi amadoda ahlale ngama 6utho awo, nango
6éudala 6awo. Ayehlukana kube yizigaba eziningi impela., Asazenikwa
ngezithebe wonke, Kuzothi kubafana adame ebaphonsela amadoda. Kuya
ngokwaziwa kwa6o abafana. Uma umfana engaziwa awamuphilutho amadoda
lowo mfana.

Kugokuthi ums abafana éeyokudla iphapim 6abéizane, Nabo 6elu 6a
zohlala ngamananl aéonjalo njena kuzothi izingwele zona gihlale zodwa
kvthi amagwala futhi abewodwa. Kuzothi noma sekudliwa amagwala azc
thola encane nembil futhi wona aphonselwe futhl inyame. Izinqwele gona

zokudle indliziyo. Amalogwe nezinkuni zifunwa yiwona amagwala. Ama
qawe ayazl hlelela njena. Sekuzoqa thelwa naba fana., Iphaphu lama-
gwala liyafutwa ngentuthu 1li6aébe. Umuminzo uyaye uconywe kusuke um-
fana ozaziyo ukuthi anga6e shaya abanye. Uzothi esawu thatha 6amu-
thelekele 6onke abafana 6amushaye. Usezovika naye kwesinye .isikhathi
6amehlule.

Kugakuthi amadoda wona uma esedlile inyama abese eprhuza utshwals
ingathl aqale ngokuphuza umusgbo, Kuzothl umaseku phellle ukuthunga
utshwala noku éuphuza asuke amadoda asine. Uma esesina asuke ese-
éongela noma esebonga inyama leyo. = Amakhosikasl wona asazokuza ago-
6ukela futhi alill zela mawofuthi agiye esebonga. Kuzskuthi nakusasa
ovuke waya khona afumaniswe kusaphuzwa utshwala nenyama isekhona. Kuye
kuthl umulenze nenye futhi inyama iselele umukhaya. - Notshwala Guye
éushiywe futhi., Kuthi uma ukuthi 6éaku wutshwala obumnsndi 6ese ngo-
vovwa nezinsipho. Izinsipho zingabe zisaba munandi kodwa. Ezinye
zibamnandi njalo njena.

Enye into ehlonishwayo izinkomo., Inkosikazi ayidabuii kaéili
fzinkomo, Kuye kuthi futhl ume irkosikazi iye emufuleni inga ngenl
eslbayeni sezinkomo. Irkosikazi uma ishonelﬁe umuyeni wayo ayiyi
esiba yeni isazilile. Noma 1zinkomo zise khalweni irkosikazi ayi-
zeql iéiﬂkémo iyagegs uma iziéona, Kufana noma kukhona amajoko ezi-
nke6i umuntu wesifazane akaweqi yena. "Futh14nentambc nesiswebu aka-
saqi umuntu wesifazane, Unmuntu wesefazane akameqi umfamaunoma indoda
kuye kuthiwe 1yokuwa njalo uma ihamba, Umfana yena akalil khothl
iphini futhi akali liwayi ibodwe noﬁa ukuli gezanjené. Umfana okho=

~ tha iphini kuthiwa 6ayo mushaya ingozl abanye abafana,

Ukwemitha: Intombazane uma yemithi kwelakwa Sithole u uyise
uyahlawuliswa 6ese kuzothl yena ahlawulise umfana kakhulu impela.
Uyise uhlawula ngembuzl kuzothl uyise yena wentombazane ahlawulése
uyiée womfana inkomo noma izinkomo ezimbi, Lentombazane eyemithile
isiz0 ganiswa manjena pora ingathandil ukugana, Futhl izomane !ganisw
ikhelila njena yona. Kwesinye isikhathi ithathe gilona isdka layo
elayimithiseyo. Yingako kufumaniseka amantombazane amaningi akwa
Sithole ezula emadilobeni nasezinkophoni. Yingoba esaba ukuganiswa
ebantu angaba thandiyo. Nakubo aba Thembu lomuthetho uyafuna ukuqina

kodwa kukhuz: abanye ngoba izingane zikuke zindinde manjena.
36/Umao'00000109.o0.0

36. Una intombazane ysmithil amanye amantombagzane awayidll imvimba
yayo leyo kuyefuthl kufuneke umnumgzane avimbe ukwemitha emuzini wakhe
ngenkomo kuye kubulawe inkomo kukhalwe kwaba phansi. Ingadliwa futhi
amantombaéane. Amantombazane smancane angakazi lutho ayayidla lawo
wona. Kufans nomntwana uma eshile kuye kuvinjwe kuhlatshwe imbuzi
noma imvu €ese abantwana 6ethelwa ngenyongo leyo. Lentomﬁi ayemithi

 ingabe lsahamba nezl nye yona ihlala yodwa ngemuva nase masontweni

ngota izofundisa ezinye umukhuéa omuéi. Kuye kushiwo njalo., Noma
kuhls tshiwe ekhaya 1zodla yona namakhosikazi ngoba inomntwana seyagzala

37. Amantombazane ayahlolwa njalo. Uma intombagzane seyonakele futhi
unfana uyalilawuliswa lowo. Nezinsizwa azina ndaba kakhulu ngentombi
eseyonu kele neseyake yazala, Lezontémbl igzintombi zezi shimane na
makhehla, Kuye kuthi futhi intombazane ingayidli inyama yenkomo leyo
ehlawulwa ngayo yona. Uma izintombi ziqala ukuqoma amasoka azo akhima
imall aylse enkosi. Phela izintombi lezi ziqoma kanjena zihamba ngama
éutho, njengakubo abafana, Uma 1sokala ukukhipha imeli yenkosi into-
mbl 1lala ekusenl. Futhl isoka uma intombi 1zoliqome 1if{ka nemali
u £1. 10. 0 imall yezintombi zodwé. Izintombike zone zlgozi thengela
e¢zikuthandayo ngaleyomeli ziphane ngayo. |

38. Ingathi okunye uma intombi yemithi kusuka igintombi i1z11i 6utho
layo ziyishaye impela kwesinye isikhethi kulimale nokusesliswini kuleyo
intombazane nabazall ebanamandla ockuthi éangengani ume izintombi giyi
shayile ngoba umuthetho lowo. Isuke izingcolisile manjena okunye
naku umafuthl intombazane yonake;e. Ziyaye ziyisha&e izintombi ngoba
idumaza i6utho lazo. Kuthl noma segiqoma ziqome amaéutho ago izinto-
mbi lezi. Kuyihlazo elikhulu ukuzwa k ukuthi intombi ethize iqome
i6utho lezinye izintombi. Nezinsizwa kuyaszixabanisa loko vkubona eny
insizwa yeshela i6utho lezinye izinsizwa. Uma intombi isheshe yaqoma
kxungakafanell ziyayi shaya futhi ezinye 1zintombi.

39, Insizwa uma iyisoka uyibona ngama phasi amaningl asentanyeni
FERIMIwWax YL

yenzglwa ylzo lzintombi, Amaphasl enziwa ngcéuhlalu. Nawo ke awafani
ubuhle 6awo kuyangamanono nango 6udlaba 6ezintombi. Eszinye zenza ama-
khulu abanzi ezinye njalo ngokuswela zenze amancane. Kuzothi noma seku-
ébuthenwe kuéona kale ngawo amaphasi ukuthi uéani lona uyiscka kulele‘éuth
Phoke futhi amasoka angamagagu ukusineni. Kuzothl uma sekusinwa izi-
ntombi zibuke. Naleso zodumisa i6utho lazo. Kuzothl umasekugzogelnwa

ukusinwa izinsizwa zime ngama 6utho 6ese kuqudelwana. Kuthi amagagu aga.
thaniswe wodwa. Kuhamba kuhamba kuvele impi phakathi kwezintombi nezi-
nsizwa. Amabutho ehlukene alwe odwa.

Kufana nezihlangu azifani gzehlukana ngamabutho. I6utho elethuze
lifaka izihlangu ezithile ne6utho elithile lifake ezalo njalo njena. Na
kuwo amabushu futhi kunjalo. Nezingomo kwesinye isikhathi azifani ngo-
kwehlukana kwama 6utho., Kukhona futhi umukhuéa owenziwa yizo izinsizwa
ukungcweka. Izinsizwa zine ndawo yazolapho zingcweka khona nalapho zi-
sina khona. Kuys kuthi amagosq_amemézele ukuthi ngela nga elithize ku-
yo6e kuhla ngenwe endaweni ethilé emini yathambama okuyisona sikhathi
kusinwa ngaso nezintombl sezlzokuya laphd ziyobuka nasofuthi zisine, Pho-
ke futhl kuyawa xe6anisa amaéutho ngoba nezintombi zixabanazodwa namegoso
axabane odwa kusuke impi.

Uma kuyobukwa kwesinye isigodi kuyayefkuhlangane'amagosO'ahlangenelo
egosweni lawo elikhulu lempi, Manje igoso 1e@p1 ilona eselizobonisa
amagoso amancane ngendaba yokﬁhambg. Loku kwenziwa uma leso sigodi 6e-
ngezwani naso. Kuzothi igoso elikhulu lona lithathe muva nebébutho lalo.
Kuzothi ura sekuhlwile ahlangane ama6butho lapha kukhona igoso lwo elikhul
Sekuzozwakala kukhala izimponde zeéI nkomo. Manjena sekuzolindelwa
1zitha, Igdso elikhulona lizosala ngomuva njalo namanye amabutho. Awa-
dedelwa ukuba amadbutho abambe kanye kanye uma kungeyona impl enkulu kuyi-
mpl encane njena. Kuzothi uma‘ku6ona kala ukuthi liyehlulwa leli ku-
phume elinye njalo njena. Uma kukuél nguze kuphume igosokagi negzegazi.

Umasekuphume igosokazi negegazi kuzwakale. Uma naéo 6ehluliwe
kuyaye kuée icithiwe leyo. Impl phéia manjené ilwa ngemi khonto nango
mavolovolo aéawantshontéhayo emse6enzinl abantu, A6aThembu abadumile
ekulweni ngawo amévolovolo. Phoke umasekuphuma‘igoso loku geina elikhuli
kusuke sekuphuma wona amavolovololawo. Kuzethi umakufikwa ekhaya ama-
goso asazohlangana kuqala odwa 6ese ekhetha ilanga lokuhla ngana namabuth
sokuzokhonjwa konke okwenga impi ukuba maye hlulwe. Sekuzobona kala
amagwala na maghawe abanye njalo 6athole izi6ongo ngobuqawe ababenza.
Sekuzolungisele lwake futhi ukuthi ngomusindo wakwa 6ani yikoloko futhi.

Namekholwa anebutholawo odwa. Yingakonjena aBaggggﬁg naéakwaSithol
6enga hambe lani. Nezihlo6o kwesinye isikhathi zihambe lana kangzima,
Induna enegzinsizwa ezivuthayo kuéa Thembu uMfoka Twala uPhikikani, Uma
6ashobathi amabutho akhe anamavolovolo., Nakubo impadla a6aThembu

6e6odwa unamndla uPhikikane. Noma ixa6ene nama Cunu akasall yena uya-
ziwa kuba Thembu, uPhikikane wakhe eduze ne Wesselsnek Station.
Uyinyanga enjalo njena futhi. Okwamanjena abakwaSithole, 6ayehlulwa
amaThembu ngoba futhi amaThembu isizwe esikhulu. Noko okulwz aba-
kuyekile kodwa. Nezintombi futhi ziya yizilwe zodwa nabafana futhl

6alwe 6odwa njalo njena,

